
Nastavni predmet Laboratorijska fiksna protetika omogućava sticanje znanja i vještina u izradi  fiksnih 
protetskih nadoknada. Djelimični ili potpuni gubitak jednog ili više zuba dovodi do nefizoloških stanja u ustima 
pacijenta. Kroz ovaj nastavni predmet učenici će moći prepoznati potrebe pojedinačnih slučajeva, moći će 
pravilno isplanirati terapiju i razumjeti sve faze izrade fiksnog protetskog rada. Gubitak zuba nije samo fizički 
nego i socijalni problem. Učenici će kroz ovaj nastavni predmet naučiti da izradom protetskog rada ne rade 
samo na fizičkom nego i emocionalnom i psihološkom zdravlju pacijenta. Osim fizičkog, funkcionalnog, 
emocionalnog i psihološkog zdravlja pacijenta, gubitak prednjih zuba dovodi i do fonetskih smetnji, što može 
imati uticaj na socijalnu interakciju. Izradom protetskog rada i davanjem uputa o održavanju, podržava se 
obnavljanje i poboljšanje oralnog zdravlja pacijenta. Usvajanjem znanja  faza izrade navlaka, nadogradnji, 
mostova, djelimičnih navlaka i fiksnog dijela kombinovanog rada, ovaj nastavni predmet učenike priprema da 
na praktičnoj nastavi rade samostalno. To uključuje i razumijevanje posljedica gubitka zuba, izbor najbolje 
terapije za svakog pacijenta prema stanju u ustima, proces izrade u zavisnosti od situacije u ustima, izbor 
materijala kao i svrhu izrade protetskog rada u rehabilitaciji pacijenta. 
Rad u zubotehničkom laboratoriju zahtijeva tačnost, preciznost, odgovornost  i stručnost. Izučavanje opreme, 
aparata i materijala koji se koriste u izradi fiksnih protetskih radova, osposobit će učenike kako da  radni 
prostor održavaju čistim, sigurnim i ugodnim za rad. 
Podučavanjem i učenjem gradiva iz nastavnog predmeta Laboratorijska fiksna protetika,  povezuju se stečena 
znanja iz drugih nastavnih predmeta, kao što su Poznavanje materijala, instrumenata i aparata, koji se koriste 
u zubotehničkoj laboratoriji.  To razvija  sposobnost učenika da izaberu materijal prema indikacijama i 
potrebama pacijenta, prepoznaju fizička, hemijska i mehanička svojstva materijala koji biraju i koriste u 
različitim situacijama.  Time  se razvija samopouzdanje u radu i donošenju odluka o metodama izrade 
protetskog rada. 
Učenjem o različitim materijalima koji savršeno imitiraju prirodne zube,  razvija se osjećaj za estetiku koja je 
jako bitna radi psihološkog momenta kod pacijenata kojima nedostaju zubi u vidljivoj regiji. 
Savremena zubna tehnika danas se ne može zamisliti bez upotrebe IKT-a.  Učenici će izučavati i upoznavati 
digitalne tehnologije modelovanja zuba, uzimanja otisaka, izrade nadoknada, moći će upoređivati prednosti i 
nedostatke analognog u odnosu na digitalno. Na ovaj način povezuju Labotarorijsku fiksnu protetiku sa 
nastavnimpredmetom Informatika. 
Povezivanjem ovog nastavnog predmeta sa nastavnim predmetima Anatomija i gnatologija, Morfologija zuba, 
Biologija, Hemija  i Fizika,  omogućava se učenicima da sagledaju problem nedostatka zuba sa više aspekata 
što razvija sposobnost rješavanja kompleksnih zadataka. 
Fiksni protetski rad izrađuje se u nekoliko faza  koje se smjenjuju u ordinaciji i laboratoriji. Svaka faza je važna 
i mora se poštovati redoslijed izrade. Usvajanjem znanja o svakoj fazi pojedinačno, učenik se uči strpljenju u 
radu, razvijaju logičke i komunikacijske vještine, razvijaju mentalnu snagu i otpornost. 
Nastavni predmet Laboratorijska fiksna protetika pripada području stomatologije i zdravstva, izučava se u 
višim razredima ovog usmjerenja. 

Ciljevi učenja i podučavanja nastavnog predmeta Laboratorijska fiksna protetika su: 

 Razumijevanje faza, metoda  i svrhe izrade  fiksnih protetskih  radova - odnosi se na proces planiranja, 

dizajniranja i izrade protetskih radova te na interdisciplinarni pristup za svaki klinički slučaj. 

 Razvijanje digitalnih kompetencija  temeljenim  na CAD sistemima koji omogućuju korištenje računarskih 

programa za dizajniranje fiksnih protetskih radova i njihovu izradu uz pomoć CAM mašina ili 3D printera. 

 Osposobljavanje učenika za samostalan i siguran rad u zubotehničkom laboratoriju- ključno je za kvalitetnu 

izradu fiksnih protetskih radova (navlaka, mostova, nadogradnji) u profilaksi i terapiji stomatognatog 

sistema djelimično bezubog pacijenta, očuvanju zdravlja i sigurnosti svih zaposlenika u laboratoriju.  

 Razvijanje samostalnosti, preciznosti, samopouzdanja i timskog rada - samostalnost omogućava 

prepoznavanje i rješavanje tehničkih izazova, preciznost osigurava visoki kvalitet radova. Samopouzdanje 

pomaže da donose odluke i uče iz grešaka dok timski rad omogućava dobru saradnju sa stomatolozima i 

drugim zubnim  tehničarima. 

U predmetnom kurikulumu nastavnog predmeta Laboratorijska fiksna protetika  definisane su tri oblasti: 

A. OSNOVE LABORATORIJSKIH POSTUPAKA U FIKSNOJ PROTETICI 
B. FIKSNE PROTETSKE NADOKNADE I: NAVLAKE I NADOGRADNJE 
C. FIKSNE PROTETSKE NADOKNADE II: MOSTOVI, DJELIMIČNE NAVLAKE I KOMBINOVANI RADOVI 

 

 

  

A. Osnove laboratorijskih postupaka u fiksnoj protetici 
 
Rad u laboratoriji zahtijeva poznavanje radnog mjesta, opreme, aparata i materijala koji nepravilnim 

rukovanjem mogu dovesti do neželjenih posljedica,  te je važno da  se radni prostor održava čistim, 

sigurnim i ugodnim za rad. Ova oblast je uvod i osnova za razumijevanje posljedica gubitka zuba i 

izbora fiksne protetske terapije prema kliničkom slučaju. Izradom odgovarajuće vrste fiksnog 

protetskog rada, uklanjaju se ili smanjuju posljedice, shvata se važnost pravovremene terapije. U ovoj 

oblasti izučavaju se temeljna načela brušenja zuba radi omogućavanja adekvatne fiksnoprotetske 

terapije. Učenje o parodontu doprinosi boljem razumijevanju potpornih tkiva zuba, kojima dobra 

fiksna nadoknada ne smije naštetiti. Ova oblast opisuje i sve vrste otisaka i radnih modela u fiksnoj 

protetici.  Razvoj digitalnih tehnologija omogućio je da se skeniranjem zubnih lukova, umjesto 

klasičnog otiska, 3D slike direktno šalju u laboratoriju čime se eliminišu greške i proces ubrzava. 

Učenici će učiti o procesu skeniranja-digitalnim otiscima, digitalnim modelima-3D printanju radnih 

modela. 

B. Fiksne protetske nadoknade I : navlake i nadogradnje  

Ova oblast detaljno  opisuje  vrste fiksnih protetskih radova- navlaka i nadogradnji, objašnajva 

podjelu i vrste  prema namjeni,  materijalu od kojeg se izrađuju, trajnosti, površini koju obuhvataju, 

preparacionoj granici, estetskom izgledu, opisuje sve faze izrade.  Ova oblast podrazumijeva i 

izučavanje modernih CAD-CAM tehnologija, upotrebom i primjenom 3D printera i CAM mašina-

glodalica, u dizajniranju i izradi printanih i frezanih fiksnih protetskih radova. 

C. Fiksne protetske nadoknade II : mostovi, djelimične navlake i kombinovani radovi 

Ova oblast opisuje zubne mostove, djelimične navlake i kombinovane radove.  Mostovi 

omogućavaju vraćanje funkcije žvakanja, govora i estetike, a izrađuju se od različitih materijala 

kao što su metal-keramika, bezmetalna keramika ili cirkonijum. Djelimične navlake su 

konzervativniji oblik fiksne protetike koji omogućava restauraciju oštećenih zuba bez potrebe za 

potpunim prekrivanjem zubne krune. Kombinovani radovi podrazumijevaju spoj fiksnih i 

mobilnih nadoknada i najčešće se koriste kod pacijenata sa parcijalnom bezubošću gdje fiksnu 

nadoknadu niije moguće uraditi. 

PK3 – Oblasna struktura predmetnog 
kurikuluma 



5 

 

 

 
A 
Osnove laboratorijskih postupaka u fiksnoj protetici 

Ishod učenja 

A.II.1 

Interpretira 
karakteristike radnog 
mjesta, utvrđuje 
potrebnu opremu i alate. 

 

 

 

A.II.2 

Analizira posljedice 
gubitka zuba i načine 
preparacije. 

 

 

 

 

A.II.3 

Objašnjava ulogu 
očuvanja tkiva 
parodoncijuma u 
procesima izrade fiksnih 
protetskih radova. 

 

 

A.II.4 

Objašnjava karakteristike 
različitih vrsta otisaka i 
radnih modela.  

 

 

 

Indikatori 
 
A.II.1.1 Opisuje  principe rada opreme u odnosu na specifične zadatke u laboratoriji. 
A.II.1.2 Određuje tehničke zahtjeve za svaku vrstu opreme, kao i njenu ulogu u  
procesu izrade zubnih nadoknada.  
A.II.1.3 Selektuje potrebnu opremu u zubotehničkoj laboratoriji. 
A.II.1.4 Predlaže planove preventivnog održavanja opreme kako bi produžio vijek  
trajanja  i osigurao tačnost u radu. 
A.II.1.5 Povezuje rizike i upotrebu specifične opreme. 
A.II.1.6 Upravlja fazama rada u izradi fiksne protetike u skladu sa standardima  
kvaliteta i rokovima. 
 
A.II.2.1 Objašnjava funkcionalne, estetske, zdravstvene i psihološke posljedice  
gubitka zuba. 
A.II.2.2 Analizira posljedice koje mogu nastati zbog odlaganja ili zanemarivanja  
fiksne protetske terapije nakon gubitka zuba.  
A.II.2.3 Prepoznaje različite vrste preparacije zuba koje su potrebne za različite  
vrste protetskih radova. 
A.II.2.4 Dovodi u vezu pravilnu preparaciju sa očuvanjem zubne strukture u svrhu 
 osiguranja prostora za fiksni protetski rad. 
A.II.2.5 Otkriva posljedice nepravilne preparacije. 
A.II.2.6. Povezuje tehničke pristupe preparaciji zuba i korištenu vrstu materijala. 
 
 
A.II.3.1.Opisuje anatomske strukture koje čine parodoncijum. 
A.II.3.2 Opisuje osnovne funkcije parodoncijuma. 
A.II.3.3 Objašnjava značaj očuvanja parodoncijuma prilikom izrade fiksnih radova. 
A.II.3.4 Analizira značaj zdravog parodoncijuma u pripremi za fiksni protetski rad. 
A.II.3.5 Povezuje položaj ruba navlake sa mogućim oštećenjem gingive i cementa. 
 
A.II.4.1 Utvrđuje razlike između otisaka u zavisnosti od vrste protetskog rada. 
A.II.4.2 Objašnjava uticaj preciznosti otiska na uspješnost i dugotrajnost protetskog 
rada. 
A.II.4.3 Razmatra prednosti i nedostatke različitih otisnih masa u kombinaciji sa  
pojedinim vrstama kašika. 
A.II.4.4 Procjenjuje kvalitet otiska na osnovu izbora odgovarajuće kašike i otisne 
mase  
za konkretnu situaciju. 
A.II.4.5 Upoređuje osobine različitih otisnih masa u odnosu na retenciju, preciznost i 
 indikacije. 
A.II.4.6 Opisuje pravilan redoslijed i tehniku izlijevanja radnog modela u skladu sa  
vrstom otiska i materijala. 

 Srednje II 

Godine učenja i podučavanja predmeta: 1 

PK4 – Odgojno-obrazovni ishodi 

A.II.5 

Upotrebljava digitalne 
programe u dizajniranju i 
izradi modela. 

 A.II.4.7 Procjenjuje ispravnost izrađenog radnog modela na osnovu kriterija 
tačnosti,  
stabilnosti i detaljnosti. 
A.II.4.8 Predlaže korektivne mjere uvrđenih grešaka u toku procesa izlijevanja radnog  
modela. 
 
A.II.5.1 Analizira prednosti i ograničenja upotrebe digitalnih programa u odnosu na  
klasične metode. 
A.II.5.2 Kritički upoređuje različite softverske alate za digitalno dizajniranje dentalnih  
modela. 
A.II.5.3 Osmišlja proces digitalnog dizajniranja modela na osnovu konkretnih 
zahtjeva  
protetskog rada. 
A.II.5.4 Integriše znanja o digitalnoj tehnologiji i anatomiji zuba kako bi kreirao  
funkcionalan i estetski prihvatljiv model. 
A.II.5.5 Određuje razlike između fizičkog i digitalnog modela  
A.II.5.6 Utvrđuje tačnost i stabilnost 3D modela u poređenju sa gipsanim modelima. 
A.II.5.7 Razvrstava materijale prema tehnologiji izrade  
 

KLJUČNI SADRŽAJI:  
 
Zubotehnički laboratorij, radno mjesto, aparati, instrumenti i materijali u laboratoriju, zaštita na radu, gubitak 
zuba, posljedice gubitka zuba,  brušenje (preparacija) zuba, dubina, širina i oblik preparacije, očuvanje zubnih 
struktura, parodoncijum, potporna, senzorna uloga, gingiva, alveolarna kost, cement, periodontalni ligament, 
otisak, otisne mase, elastične otisne mase, neelastične otisne mase, termoplastične mase, hidrokoloidi, sintetički 
elastomeri, ireverzibilni hidrokoloidi, polieteri, polisulfidi, silikoni, adicioni silikoni, kondenzacioni silikoni, kašike 
za otiske, anatomski otisak, dvostruki korekturni otisak, preciznost otiska,  dezinfekcija otiska, radni modeli, 
anatomski radni model, radni model sa pokretnim patrljcima, pindex, izrada radnih modela, pritisak žvakanja, 
vertikalne i horizontalne sile, softverski programi, digitalni dizajn, 3D modeli, materijali za 3D printanje radnih 
modela, SLA, DLP, FDM, skeniranje. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

Za što kvalitetnije usvajanje i razumijevanje pojmova o zubotehničkom laboratoriju,  preporučuje se  prezentacija 
aparata kroz videomaterijale i uživo prikaz u zubotehničkim laboratorijama, grupni zadaci: označavanje i 
opisivanje funkcija instrumenata, vježbe sigurnog rukovanja i održavanja aparata. Učenike treba podstaći da rade 
komparacijumaterijala, prednosti i nedostatke. Istraživački zadaci: "Koji materijal za koji rad i zašto?". Ishodi 
učenja vezani zagubitak zuba i načini preparacije zuba trebaju omogućiti učenicima razumijevanje posljedica i 
principa brušenja uz korištenje različitih nastavnih sredstava kao što su slike, videoprikazi stvarne preparacije 
zuba, crtanje oblika preparacije, za različite vrste navlaka i mostova. Razumijevanje uloge dobrog i kvalitetnog 
otiska može se postići video prezentacijama, demonstracijom uzimanja otisaka u stomatološkoj ordinaciji. 
Vizuelno objašnjenje svih koraka u procesu izlijevanja radnog modela, korištenje slika, dijagrama i animacija, 
pokazivanje tipova gipsa, razlika između modela, tok postupka i greške koje se mogu desiti, povezat će teoriju sa 
praktičnom nastavom iomogućiti praktično razumijevanje materije. Korištenje simulacija i virtuelnih alata za 
sigurnu vježbu, multimedijalne, sadržaje  za lakše razumijevanje procesa, kao i interaktivni rad sa CAD/CAM 
softverima i personalizovani pristup učenju i kombinacija teorije i prakse pomažu učenicima da usvoje gradivo u 
realnim situacijama. 

2. Mogućnost ostvarivanja međupredmetne povezanosti – međupredmetne korelacije 

Anatomija i gnatologija - poznavanje odnosa u vilici i funkcije žvačnog aparata  temelj je za izradu fiksnih radova. 

Poznavanje materijala, instrumenata i aparata -  razumijevanje fizičko-hemijskih svojstava materijala koji se 
koriste za uzimanje otisaka, izradu radnih modela, 3D printanje modela. 
Praktična nastava - primjena znanja o materijalima, tehnologijama i tehnikama, prepoznavanje i korištenje   
opreme u laboratoriji.  

3. Mogućnosti odgojnog djelovanja i razvoja ključnih kompetencija – kompetencijski pristup 

Povezivanjem znanja iz Biologije, Hemije i Fizike sa stomatološkom praksom,  razumijevanjem  građe, funkcije i  
patologije zuba i potpornih tkiva, kao i reakcije materijala koji se koriste u protetskoj terapiji, kod učenika se 
razvija  prirodno-naučna kompetencija. Učenici razvijaju analitičku sposobnost i mogu bolje rješavati tehničke 
izazove, predvidjeti potencijalne probleme i stvoriti stabilne, dugoročne i estetski prihvatljive protetske radove. 
Učenici ne  samo se da rješavaju tehničke probleme, već pružaju i estetska i funkcionalna rješenja koja 
zadovoljavaju specifične potrebe pacijenata što razvija kreativnost. Analiziranje, evaluacija i prepoznavanje  
najboljih pristupa za rješavanje  problema pri planiranju i izradi protetskih radova, doprinosi razvoju kritičkog 
razmišljanja. Sposobnost korištenja  digitalnih alata i tehnologija koje značajno unaprjeđuju preciznost, efikasnost 
i kvalitet izrade protetskih radova doprinosi razvijanju savremene digitalne kompetencije.   
B 
Fiksne protetske nadoknade I: navlake i nadogradnje 

Ishod učenja 

B.II.1  
Upoređuje vrste fiksnih 
protetskih radova. 
 

 

 

 

 

 

B.II.2 
Upoređuje vrste navlaka  
u odnosu na indikacije,  
materijale, trajnost, 
preparacionu granicu i 
metode izrade. 
 
 
B.II.3  
Provodi redoslijed 
tehnoloških faza prilikom 
izrade navlake. 
 

 

 

 

 

 

Indikatori 
B.II.1.1  Klasifikuje vrste protetskih radova i njihove specifičnosti u fiksnoj protetici. 
B.II.1.2 Analizira kriterije za izbor fiksnih protetskih radova prema specifičnim 
kliničkim slučajevima. 
B.II.1.3 Procjenjuje prednosti i nedostatke različitih tipova fiksnih protetskih radova 
u odnosu na funkcionalnost, estetiku i dugoročne rezultate. 
B.II.1.4 Analizira moguće komplikacije koje mogu nastati prilikom izrade i 
postavljanja različitih tipova fiksnih protetskih radova. 
B.II.1.5 Analizira prednosti i nedostatke fiksnih protetskih radova u odnosu na 
mobilne. 
B.II.1.6 Kombinuje znanja o anatomiji, materijalima i tehnologiji u cilju prijedloga  
optimalnog fiksnog protetskog rješenja. 
 
B.II.2.1 Razlikuje vrste navlaka.  
B.II.2.2Upoređuje biokompatibilnost, estetiku, mehaničku otpornost materijala za 
izradu navlaka. 
B.II.2.3 Analizira odnos preparacione granice i zdravlja gingive/parodoncijuma. 
B.II.2.4 Karakteriše razlike između tradicionalne laboratorijske i digitalne (CAD/CAM) 
izrade navlaka. 
 
 
B.II.3.1 Procjenjuje prednosti i nedostatke tehnika izrade navlaka prema vrsti 
materijala. 
B.II.3.2 Interpretira položaj radnih modela na temelju zagrižajnih registrata te   
odgovarajući način ulaganja u artikulator. 
B.II.3.3 Analizira funkcionalne i estetske odnose među zubima u fazama modelovanja  
pojedinog zuba. 
B.II.3.4 Analizira tehničke zahtjeve i karakteristike voštanih modelacija prije ulaganja 
kako bi odabrao odgovarajući materijal i tehniku ulaganja. 
B.II.3.5 Procjenjuje uzroke mogućih grešaka pri livenju (npr. poroznost, deformacije)  
povezujući ih sa fazama prethodne obrade. 
B.II.3.6 Opisuje morfologiju navlake kroz slojevito nanošenje keramike, primjenjujući  
znanja iz dentalne anatomije i estetskih principa (boja, transparencija, tekstura). 
B.II.3.7 Evaluira estetski i funkcionalni rezultat prije glaziranja   prilagođavanjem  

B.II.4  
Opisuje nadogradnje i 
djelimične navlake.  
 

 

 

 

B.II.5.  
Analizira mogućnosti 
primjene digitalnih 
tehnologija u izradi 
navlaka i nadogradnji. 
 

detalja za optimalan izgled i osjećaj u ustima pacijenta. 
 
 
B.II.4.1 Upoređuje fabričke i individualne nadogradnje u odnosu na njihove prednosti 
i nedostatke. 
B.II.4.2 Analizira odljeve korijenskih kanala kako bi procijenio mogućnost izrade 
individualne nadogradnje. 

B.II.4.3 Opisuje pristup modelovanju na temelju utvrđenih anatomskih i tehničkih 
izazova. 
B.II.4.4 Opisuje proces izrade nadogradnje direktom i indirektnom metodom. 
 
B.II.5.1 Povezuje vrste fiksnih protetskih radova sa odgovarajućim digitalnim 
tehnikama izrade (CAD dizajn, CAM obrada). 
B.II.5.2 Objašnjava osnovne pojmove vezane za digitalne tehnologije u fiksnoj 
protetici.  
B.II.5.3 Procjenjuje prednosti digitalne izrade fiksnih nadoknada u odnosu na 
klasične metode (preciznost, vrijeme, ponovljivost). 
B.II.5.4 Upoređuje materijale koji se koriste u digitalnoj izradi sa aspekta trajnosti i 
estetike. 

KLJUČNI SADRŽAJI:  
 
fiksni protetski radovi, navlake, nadogradnje, faze izrade navlaka, indikacije i kontraindikacije za izradu, vrste 
navlaka, loša adaptacija, rub navlake,  neadekvatan zagriz, iritacija parodontalnog tkiva, očuvanje zubne 
strukture, distribucija sila žvakanja, stabilnost protetskog rada, interakcija materijala sa zubnim tkivom, biološki 
aspekti, pune metalne navlake, potpune keramičke navlake, fasetirane navlake, metalokeramičke navlake, 
privremene navlake, cirkonijske navlake, litijum-disilikat navlake, PMMA, trajnost navlaka, radni model, 
artikulator, modelovanje navlaka, ulaganje, livenje, obrada, poliranje navlaka, fasetiranje, nanošenje keramike, 
wash opaquer, base dentin, transpa dentin, glazura, sinterovanje, glaziranje, metode izrade nadogradnji, 
konfekcijske nadogradnje, individualne livene kočić nadogradnje, korijenski kanal, preparacija kanala,  digitalne 
tehnologije, 3D printanje, glodanje. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

Efikasno učenje i podučavanje o zubnim navlakama i nadogradnjama zahtijeva kombinaciju teorijskih znanja i 
praktičnih vještina, uz upotrebu savremene tehnologije i simulacija. Učenici treba da razviju razumijevanje kako 
estetske, tako i funkcionalne uloge navlaka i nadogradnji, te da budu osposobljeni za samostalno i timsko  
rješavanje protetskih izazova. Integracija realnih primjera, praktične obuke i digitalnih alata ključna je za 
kvalitetno obrazovanje u ovoj oblasti. Multimedijalne prezentacije, 3D modeli i videosnimci zahvata omogućavaju 
učenicima da vizuelnoprate korake u izradi i postavljanju navlaka.  Kabineti opremljeni modelima vilica, alatima i 
materijalima (kao što su metal-keramika, cirkonijum, kompoziti) omogućavaju učenicima da steknu iskustvo u 
modelovanju, preparaciji i postavljanju navlaka. Učenje kroz rad je neprocenjivo za razvoj manuelnih vještina. 
Analiziranje dokumentacije i fotografija pravih kliničkih slučajeva pacijenata pomaže učenicima da povežu teoriju 
i praksu. Diskusije o odabiru materijala, indikacijama i kontraindikacijama za navlake razvijaju kritičko 
razmišljanje. Organizovanje posjeta stomatološkim laboratorijama i ordinacijama omogućava učenicima da vide 
realno radno okruženje, razgovaraju sa tehničarima i stomatolozima, i bolje razumiju ulogu zubnih navlaka i 
nadogradnji u savremenoj praksi. 

2. Mogućnost ostvarivanja međupredmetne povezanosti – međupredmetna korelacija 

Hemija i Poznavanje materijala, instrumenata i aparata - kroz proučavanje materijala za izradu navlaka i mostova  
(kompoziti, metali, keramika), učenici koriste hemijska znanja o njihovim osobinama, vezivanju i reakcijama sa 
zubnim tkivom i cementima. 
Preventivna i interceptivna ortodoncija - može da koriguje položaj zuba tako da se obezbijedi pravilan raspored i  
prostor za izradu protetskih nadoknada (npr. pravilno postavljanje implantata, mostova). 
Praktična nastava - primjena znanja o materijalima, tehnologijama i tehnikama, samostalna izrada 
fiksnoprotetskih nadoknada na Praktičnoj nastavi. 
Biologija - fiksna protetika mora poštovati principe ove nauke jer u suprotnom dolazi do komplikacija: upale,  
infekcije, gubitka nadoknade i prirodnih zuba. 

 

3. Mogućnosti odgojnog djelovanja i razvoja ključnih kompetencija – kompetencijski pristup 

Učenik analitički razmatra uticaj materijala i metoda rada na zdravlje pacijenta i funkcionalnost oralnog sistema. 
Sagledavanjem svih aspekata protetskog rada, od planiranja i izbora materijala do izrade i evaluacije finalnog 
proizvoda, uz stalnu procjenu funkcionalnosti i estetike, omogućava učeniku da razvije analitičko razmišljanje.  
Učenici koji razvijaju ovu sposobnost mogu bolje rješavati tehničke izazove, predvidjeti potencijalne probleme  
i stvoriti stabilne,dugoročne i estetski prihvatljive protetske radove. Učenici ne samo se da rješavaju tehničke  
probleme, već pružaju i estetske i funkcionalna rješenja koja zadovoljavaju specifične potrebe pacijenata što  
razvija kreativnost. Analiziranje, evaluacija i prepoznavanje  najboljih pristupa za rješavanje problema pri  
planiranju i izradi protetskih radova, doprinosi razvoju kritičkog razmišljanja. Sposobnost korištenja digitalnih  
alata i tehnologija koje značajno unaprjeđuju preciznost, efikasnost i kvalitet izrade protetskih radova  
doprinosi razvijanju savremene digitalne kompetencije.   

C 
Fiksne protetske nadoknade II: mostovi, djelimične navlake i kombinovani radovi 
 
Ishod učenja 
 
C.III.1 
Objašnjava osnovne 
karakteristike mosta. 
 
 
 
 
C.III.2  
Utvrđuje mehaniku, 
biomehaniku, higijenu i 
estetiku dentalnog 
mosta. 
 
 
 
 
 
 
C.III.3  
Utvrđuje sve faze izrade 
dentalnih mostova. 
 
 
 
 
 
 
C.III.4 
Analizira kriterije izbora 
djelimičnih navlaka i 
kombinovanih radova u 
zavisnosti od kliničke 
situacije. 
 
 
 
C.III.5 
Vrednuje korisnost 
digitalne tehnologije u 
izradi mostova. 
 

 

Indikatori 

C.III.1.1 Objašnjava funkciju dentalnog mosta u protetskoj terapiji. 
C.III.1.2 Klasifikuje mostove  prema različitim kriterijima. 
C.III.1.3 Opisuje kliničke procedure neophodne za izradu mosta – od preparacije zuba 
do cementiranja. 
C.III.1.4 Razlikuje prednosti i nedostatke dentalnih mostova u odnosu na druge 
protetske nadoknade. 
 
C.III.2.1 Objašnjava osnovne mehaničke principe koji utiču na stabilnost i 
dugotrajnost dentalnog mosta. 
C.III.2.2. Analizira raspodjelu sila koristeći pravila statike kod različitih tipova 
mostova. 
C.III.2.3 Objašnjava biomehanički odnos između zuba nosača, parodoncijuma i 
protetske nadoknade sa osvrtom na biomehaničke komplikacije. 
C.III.2.4 Identifikuje karakteristike pravilno modeliranog tijela mosta u odnosu na 
higijenu.  
C.III.2.5 Analizira estetske kriterije u planiranju protetske nadoknade u prednjem 
regionu. 
 
C.III.3.1 Objašnjava korake u procesu izrade raznih tipova mostova, od dijagnostike 
do konačnog cementiranja. 
C.III.3.2 Razlikuje uloge stomatologa i zubnog tehničara u različitim fazama izrade 
mosta. 
C.III.3.3 Procjenjuje kliničke indikacije i kontraindikacije za prelazak iz jedne faze u 
drugu.  
C.III.3.4 Analizira moguće greške u svakoj fazi i njihove posljedice po funkcionalnost 
i estetiku mosta. 
 
C.III.4.1 Analizira kliničke indikacije i kontraindikacije za primjenu djelimičnih navlaka 
u odnosu na cjelokupne navlake. 
C.III.4.2 Objašnjava različite vrste djelimičnih nadoknada, njihove kliničke primjene i  
načine izrade. 
C.III.4.3 Analizira indikacije i kontraindikacije za primjenu kombinovanih protetskih 
 radova kod pacijenata sa parcijalnom bezubosti. 
C.III.4.4 Procjenjuje prednosti i nedostatke različitih sistema spajanja fiksnih i 
mobilnih nadoknada. 
 
C.III.5.1 Analizira primjenu digitalnih tehnologija u planiranju i izradi dentalnih 
mostova. 
C.III.5.2 Razlikuje tipove softverskih rješenja u dizajnu mostova (CAD programi) i 
njihove mogućnosti za individualizaciju i estetsku optimizaciju. 

C.III.5.3 Primjenjuje  planirani  tok rada, uključujući skeniranje, dizajn, probu i izradu  
mosta. 
C.III.5.4  Koristi digitalne platforme u svrhu efikasne komunikacije sa stomatologom. 

 Srednje III 

Godine učenja i podučavanja predmeta: 2 

 C.III.5.5 Predlaže rješenja na temelju utvrđenih grešaka u digitalnom procesu 
 (npr. loš sken, softverski propusti, neusaglašen dizajn). 

KLJUČNI SADRŽAJI:  

dentalni most, dijelovi mosta, zub nosač , sekundarni nosač,  sidro mosta, tijelo mosta, spojnice, alvelorarni 
greben,  vrste mostova, materijali za izradu mostova, faze izrade mosta,  otisak, radni model, artikulatori, 
modeliranje mosta,  odnos  međučlanova mosta i antagonista, odnos međučlanova mosta i bezubog alveolarnog 
grebena, ulaganje, livenje,  obrada i poliranje mosta, fasetiranje, nanošenje keramike, prednji most, bočni most, 
semicirkularni most, krilni most, metalokeramički most, metalni most, bezmetalni mostovi, fasetirani most, 
privremeni most, most na implantatima,  mehanika, biomehanika, statika, estetika, higijena mosta, djelimične 
navlake,inlay, onlay, overlay, 3/4 navlaka,  4/5 navlaka, vinir, kombinovani radovi, teleskop, atečmeni, prečke, 
digitalne tehnologije, intraoralni skeneri, 3D štampači, CAD/CAM. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

Edukacija učenika o dentalnim mostovima, djelimičnim navlakama i kombinovanim radovima je od ključne 
važnosti u obrazovanju budućih zubnih tehničara, jer obuhvata razumijevanje konstrukcije, materijala, 
preparacije i laboratorijskih faza izrade. Studije slučaja pomažu učenicima da odluče kada je most najbolje 
rješenje, kako se procjenjuju nosači i koje materijale je optimalno koristiti. Prikaz izrade dentalnog mosta – od 
uzimanja otiska do cementiranja – putem edukativnih videosnimaka i 3D modela pomaže učenicima da sagledaju 
svaki korak procesa. Grupni zadaci kao što su "napravi plan fiksne protetske rehabilitacije" omogućavaju 
učenicima da razvijaju i tehničke i komunikacijske vještine. Diskusije pomažu u shvatanju kada i zašto se koriste 
djelimične nadoknade i kombinovani radovi. Mini-projekti omogućavaju učenicima da analiziraju konkretne 
slučajeve i predlažu odgovarajuće terapijsko rješenje.  

2. Mogućnosti ostvarivanja međupredmetne povezanosti – međupredmetne korelacije 

Fizika - primjenjuje se znanje o silama, pritisku, trenju i otpornosti materijala – važno za razumijevanje kako se 
fiksne protetske nadoknade  ponašaju u ustima tokom žvakanja. 
Ortodoncija - prije protetske rehabilitacije često je potrebna ortodontska priprema, poznavanje odnosa zuba i 
vilica je ključno. 
Praktična nastava - primjena znanja o materijalima, tehnologijama i tehnikama, samostalna izrada 
fiksnoprotetskih nadoknada: mostova, djelimičnih navlaka i kombinovanih radova. 
Laboratorijska mobilna protetika - kombinovani radovi podrazumijevaju izradu fiksnog dijela zajedno sa 
mobilnom protezom, koje se vežu na njih (npr. proteze sa atačmenima). Fiksni dio stabilizuje, mobilni dio 
nadoknađuje veći broj zuba. 

3. Mogućnosti odgojnog djelovanja i razvoja ključnih kompetencija – kompetencijski pristup 

Povezivanjem znanja iz Biologije, Hemije i Fizike sa stomatološkom praksom,  razumijevanjem  građe, funkcije i  
patologije zuba i potpornih tkiva, kao i reakcije materijala koji se koriste u protetskoj terapiji, kod učenika se  
razvija prirodno-naučna kompetencija. Takođe, učenik kritički razmatra uticaj materijala i metoda rada na 
zdravlje pacijenta i funkcionalnost oralnog sistema. Sagledavanjem svih aspekata protetskog rada, od planiranja 
i izbora materijala do izrade i evaluacije finalnog proizvoda, uz stalnu procjenu funkcionalnosti i estetike, 
omogućava učeniku da razvije analitičko razmišljanje. Učenici koji razvijaju ovu sposobnost mogu bolje rješavati 
tehničke izazove, predvidjeti potencijalne probleme i stvoriti stabilne, dugoročne i estetski prihvatljive protetske 
radove. Učenici ne samo se da rješavaju tehničke probleme, već pružaju i estetske i funkcionalna rješenja koja 
zadovoljavaju specifične potrebe pacijenata što razvija kreativnost. Analiziranje, evaluacija i prepoznavanje  
najboljih pristupa  za rješavanje problema pri planiranju i izradi protetskih radova, doprinosi razvoju kritičkog 
razmišljanja. Sposobnost korištenja digitalnih alata itehnologija koje značajno unaprjeđuju preciznost, efikasnost 
i kvalitet izrade protetskih radova doprinosi razvijanju savremene digitalne kompetencije.  

U procesu podučavanja i učenja u ovom nastavnom predmetu treba uzeti u obzir da se očekuje kod učenika 
razvoj kompetencija potrebnih za izradu fiksnih nadoknada koji odgovaraju funkcionalnim, estetskim i 
biološkim kriterijima savremene dentalne medicine. Podučavanje i učenje u ovom nastavnom predmetu ne 
svodi se isključivo na usvajanje vještina, već uključuje: razumijevanje biomehaničkih principa rada u usnoj 
šupljini, kritičko promišljanje o izboru materijala i tehnika, razvijanje osjećaja za preciznost, estetiku i etičku 
odgovornost. 
Načela i pristupi podučavanju 
Podučavanje i učenje u nastavnom predmetu Laboratorijska fiksna protetika temelji se na sljedećim načelima: 
Aktivno učenje: učenici su stalno uključeni kroz zadatke, vježbe, rješavanje problema i projektne radove. 
Sinteza teorije i prakse: znanje se odmah primjenjuje kroz laboratorijske vježbe. 
Individualizovani pristup: prilagođavanje sadržaja, načina ostvarenja ishoda učenja i ritma rada učenicima 
prema njihovim sposobnostima i interesima. 
Kontekstualno učenje: sve vještine i znanja povezuju se s realnim situacijama u dentalnoj medicini. 
Razvoj profesionalnih kompetencija: uz tehničke vještine, uči se komunikacija, timski rad, odgovornost i stalno 
usavršavanje. 
Uloga nastavnika 
Nastavnik u ovom predmetu ima višestruku ulogu: 
-Predavač koji jasno i precizno obrađuje nastavne teme. 
-Demonstrator koji pokazuje pravilne tehnike i postupke. 
-Mentor koji prati razvoj vještina učenika i usmjerava ih prema postizanju standarda izvrsnosti. 
-Motivator koji podstiče učenike na dodatno istraživanje, eksperimentisanje i razvijanje strasti prema struci. 
-Evaluator koji objektivno i profesionalno ocjenjuje radove, pružajući učenicima konstruktivne povratne 
informacije. 
Uz navedeno, nastavnik mora kontinuirano pratiti nove trendove i tehnologije u dentalnoj protetici, te ih 
integrisati u nastavni proces kako bi učenici bili spremni za tržište rada. 
Strategije i metode učenja 
Kako bi se ostvarili ciljevi nastave, koriste se sljedeće metode: 
Predavanja uz pomoć multimedije (PowerPoint, video snimke, 3D modeli) ili drugih izvora. 
Diskusije na temelju stvarnih kliničkih primjera. 
Rad na analizi slučaja (Case-study analiza). 
Demonstracija: nastavnik pokazuje tehniku ili postupak koji učenici potom reproduciraju. 
Samostalni rad: učenici izrađuju modele i radove prema zadanim specifikacijama. 
PBL (Problem Based Learning): učenici rješavaju zadatke temeljem realnih problema. 
Istraživački rad: poticanje učenika na istraživanje novih materijala i tehnologija. 
Didaktički materijali 
Didaktički materijali i sredstva za nastavu uključuju: fizičke modele vilica i zuba,uzorke različitih dentalnih 
materijala i fiksnih radova, klasične dentalne laboratorijske uređaje i alate, CAD/CAM uređaje i softvere, 
edukativne video snimke i simulacije izrade protetskih radova, laboratorijske protokole i priručnike za 
postupke rada. 
Profesionalne kompetencije koje se razvijaju 
Tokom učenja i podučavanja fiksne protetike učenici razvijaju: 
Tehničke vještine: precizna izrada, rad s različitim materijalima, digitalna tehnologija. 
Stručne kompetencije: temeljna znanja i vještine za samostalnu i kvalitetnu izradu nadoknada iz područja 
laboratorijske fiksne protetike. 
Funkcionalne kompetencije: efikasnost u  radu, prilagodljivost i sposobnost za primjenu znanja u različitim 
situacijama. 
Analitičke vještine: sposobnost procjene okluzije, estetike i funkcionalnosti rada. 

PK5 – Učenje i podučavanje 

Komunikacijske vještine: saradnja s različitim članovima dentalnog tima. 
Socijalne kompetencije:  efektivnu, etičnu i odgovornu interakciju.  
Digitalne kompetencije:  skeniranje otisaka, dizajniranje nadomjestaka u softverima kao što su Exocad i 
3Shape, korištenje CAD/CAM i 3D printera u laboratorijskoj praksi. 

Nastavni predmet  Laboratorijska fiksna protetika ima važnu ulogu u formiranju stručnog znanja koje je temelj 
za primjenu u laboratorijskoj praksi. Učenici kroz teorijski dio razvijaju: razumijevanje osnovnih pojmova fiksne 
protetike, poznavanje materijala i tehnologija, analitičko razmišljanje o protetskim rješenjima, poznavanje faza 
izrade i njihovih tehničko-tehnoloških zahtjeva, sposobnost verbalne i pisane komunikacije stručnim jezikom. 
U nastavnom procesu primjenjuju se sljedeće vrste vrednovanja: 
A. Formativno vrednovanje („vrednovanje za učenje“) 
Cilj je pružiti učenicima povratnu informaciju i usmjeriti ih ka boljem razumijevanju gradiva. Provodi se tokom 
nastavnog procesa i može uključivati: postavljanje problemskih pitanja, analizu stručnih tekstova i članaka, 
radne listiće s otvorenim pitanjima, kratke provjere znanja (npr. pomoću web alata Kahoot, Mentimetar), 
vođene diskusije i zajedničke sinteze, samoprocjenu naučenog na kraju časa. Praćenje napretka učenika u 
razumijevanju složenih teorijskih pojmova (npr. biomehanički principi fiksnih nadoknada, klasifikacije i 
indikacije) vrši se kroz formativno vrednovanje koje uključuje posmatranje u toku aktivnosti, analizu odgovora 
u diskusijama, praćenje napretka kroz zadatke i projekte, kao i pružanje povratne informacije radi 
usmjeravanja daljeg učenja. Pravovremeno uočavanje grešaka i nesporazuma vodi ka  odgovarajućim 
korekcijama podučavanja i učenja, podsticanju učenika na samoprocjenu, refleksiju i aktivno uključivanje u 
učenje. Davanje konstruktivne povratne informacije pomaže da se znanje i vještine kontinuirano unapređuju. 
Tehnike formativnog vrednovanja:   
Uvodna provjera znanja:  Prije početka nove tematske cjeline, učenici mogu rješavati kratke upitnike, kvizove 
ili učestvovati u diskusijama koje otkrivaju prethodno znanje. Primjer: Prije  tematske oblasti o biomehanici 
mostova, nastavnik može postaviti pitanja poput: „Koji faktori utiču na stabilnost mosta?“ ili „Koja je razlika 
između primarnog i sekundarnog nosača? 
b) Učenje kroz diskusiju i postavljanje pitanja: Otvorena pitanja i problemske situacije tokom časa (npr. „Šta bi 
se desilo ako pacijent ima parodontalno oslabljene zube, a mi planiramo most?“). Učenici razvijaju kliničko 
razmišljanje i povezuju teoriju s praksom. 
c) Samoprocjena i vršnjačka procjena: Korištenje kontrolnih listova za samoprocjenu znanja ili rada. Vršnjačka 
ocjena eseja ili kraćih pisanih zadataka 
B. Vrednovanje kao učenje 
U kontekstu Laboratorijske fiksne protetike, vrednovanje kao učenje je posebno značajno jer podstiče aktivno 
i reflektivno učenje, što je ključno u oblasti koja zahtijeva visok nivo teorijskog razumijevanja, manuelnih 
vještina i kliničke procjene. Učenici postaju aktivni učesnici u vlastitom učenju. Podstaknuti  su na 
samoprocjenu i vršnjačko vrednovanje. Primjeri: analiza vlastitih radova uz kriterije kvaliteta, upoređivanje 
rada s referentnim modelima, vođenje dnevnika rada, vođenje bilježaka na temelju kriterija, označavanje 
nejasnih pojmova radi daljnjeg objašnjenja i vršnjačko vrednovanje sa stručnim komentarima. 
C. Sumativno vrednovanje („vrednovanje naučenog“) 
Ova vrsta vrednovanja služi za provjeru i ocjenjivanje nivoa ostvarenosti obrazovnih ishoda. Provodi se po 
završetku nastavnih cjelina u obliku pisanih provjera, usmenih odgovora, eseja, referata. 
Načini ocjenjivanja u Laboratorijskoj fiksnoj protetici: 
1) Pismene provjere znanja (testovi, kvizovi, eseji) uključuju kratka i otvorena pitanja, poveznice, 
tačno/netačno tvrdnje, dopunjavanje. Mogu se struktuisati po nivoima usvojenosti znanja (činjenično, 
razumijevanje, primjena). 
2) Usmena provjera znanja koristi se za procjenu razumijevanja i izražavanja stručnim jezikom. Uključuje 
postavljanje problemskih pitanja i zahtijeva logičko obrazlaganje odgovora. 
3) Prezentacije i referati učenici obrađuju temu iz područja (npr. "Savremeni dentalni materijali") i prezentiraju 
je pred odjeljenjem. Ocjenjuju se prema unaprijed definisanim kriterijima (sadržaj, struktura, komunikacija). 
4) Domaće zadaće i stručni  zadaci mogu uključivati izradu pojmovnika, sinteze gradiva, tehničke sheme i skice. 
 Kriteriji i nivoi postignuća u teorijskoj nastavi 
Kriteriji za ocjenjivanje trebaju biti usklađeni saishodima učenja. Primjeri kriterija: 

PK6 – Vrednovanje u predmetnom kurikulumu 

Kriterij: Poznavanje i razumijevanje pojmova; Opis: Tačno i jasno objašnjava ključne pojmove (preparacija, zub 
nosač, otisak, legure itd.). 
Kriterij: Primjena znanja; Opis: Povezuje teoriju s primjerima iz prakse, analizira tehničke postupke. 
Kriterij: Logičko razmišljanje i argumentacija; Opis: Obrazlaže odgovore, povezuje informacije, kritički 
razmišlja. 
Kriterij: Korištenje stručne terminologije; Opis: Izražava se pravilno i precizno stručnim rječnikom. 
Kriterij: Organizovanost i jasnoća izlaganja; Opis: Odgovori su struktuisani, sažeti i logični. 
Dokumentacija i praćenje napretka  
Evidencija vrednovanja u nastavnikovoj bilježnici i e-Dnevniku. Korištenje rubrika i lista za vrednovanje – 
omogućuju transparentno i pravedno ocjenjivanje. 
Povratna informacija učenicima – usmena, pisana, putem radnih listića ili digitalnih alata. 
 Vrednovanje treba da podstiče aktivno, funkcionalno i odgovorno učenje, uz naglasak na razumijevanje, 
analizu i profesionalnu komunikaciju. Na taj način učenici stiču ne samo znanje, već i temelj za razvoj stručne 
kompetencije. 
Vrednovanje i ocjenjivanje u nastavnom predmetu Laboratorijska fiksna protetika mora biti jasno povezano s 
ishodima učenja i profesionalnim standardima koje će učenici primjenjivati u stvarnom radu. Korištenjem 
kombinacije formativnih i sumativnih strategija, učenici ne samo da se ocjenjuju – već se podstiču na razvoj, 
samopouzdanje i stručni rast u svojoj budućoj profesiji. 

 
 


